Aðferðafræði – 18. nóvember

G1 – Greining gagna:

· Rannsakandinn er með mikið af gögnum og þarf að flokka þau niður og leita að mynstri. Finna út hvað er hægt að læra af gögnunum og hvernig er hægt að nota þau til að fá einhverja merkingu.

G2 – Greining gagna:

· Það er hægt að skipta greiningu gagna í tvennt:

Samhliða gagnaöflun: Byrjað að greina gögnin um leið og þeim er safnað. Þessi aðferð er oft kölluð sífelld samanburðaraðferð. Greiningu gagna er þá lokið um leið og gagnasöfnun lýkur.

Eftir að gagnasöfnun lýkur: Safna gögnunum fyrst og greina þau svo.

· Oft eru báðar aðferðir notaðar í einni og sömu rannsókninni.

· Ef byrjað er að greina gögnin um leið verður rannsóknin markvissari og rannsóknaráætlunin endurskoðuð um leið og unnið er.

G3 – Greining gagna samhliða gagnasöfnun:

Þrengja rannsóknina

· Fyrst þarf að safna mjög almennum gögnum, byrja á að kanna aðstæður og félagslega þætti.

· Sem sagt byrja vítt og síðan þarf að þrengja umfang gagnasöfnunarinnar.

Rannsóknarspurningar

· Farið er af stað með mjög almennar spurningar, síðan þarf að endurskoða þær reglulega og athuga hvort maður vill bæta nýjum við, taka gamlar út, breyta spurningum.

· Flokka spurningarnar efnislega.

· Hvernig eru samskipti milli aðstandenda og fagsfólks (t.d. foreldra og kennara).

· Eiga niðurstöðurnar sem við höfum fengið við á fleiri en einum stað?

Áframhaldandi gagnasöfnun

· Rannsakandinn fer reglulega yfir gögnin sín og leitar að vísbendingum sem leiða hann inn á næsta stig gagnaöflunar. “Hvað er það sem ég veit nú þegar? Hvað er það sem ég hef ekki fengið að vita? Þarf ég að vera lengur á staðnum?”

Eigin athugasemdir

· AR = Athugasemdir rannsakenda (OC = observer comments).

· Með því að merkja eigin athugasemdir með AR þá er hægt að aðgreina staðreyndir og svo skoðanir, hugsanir og tilfinningar rannsakandans.

· Ef rannsakandinn er farinn að sjá mynstur og samhengi þá skráir hann það sem eigin athugasemdir.

Minnisblöð

· Analytic Memos.

· Vettvangsnótur innihalda alltaf líka svona minnisblöð.

· Þessi minnisblöð eru bæði útdráttur og eigin hugleiðingar.

· Eftir því sem líður á rannsóknina verða minnisblöðin meira greinandi.

Prófa hugmyndir og þemu

· Ræða við þátttakendur eða e-n sem hefur reynslu á þessu sviði um hvort þeir sjái hlutina á einhvern annan hátt en maður sjálfur.

· Það er mikilvægt að meta hlutina og fá skoðanir frá fleirum en manni sjálfum.

Lesa heimildir

· Reynir mikið á þetta í eigindlegum rannsóknum. En hvenær á að byrja á því? Sumir telja að best sé að gera það sem fyrst en aðrir telja að betra sé að gera það eftir að gagnasöfnun rannsóknarinnar lýkur því það hafi of mikil áhrif á manns eigið mat á hlutunum.

· Máta eigin sýn við það sem aðrir hafa rannsakað og skrifað um.

· Er einhver þáttur sem hefur verið vanræktur?

· Gott að lesa eigindlegar rannsóknarniðurstöður þó þær fjalli um allt annað efni, því það hjálpar manni að vinna sína eigin rannsókn vel og faglega.

Hliðstæður, samlíkingar og hugtök

· Ekki gleyma að skoða hlutina í víðara samhengi, mikilvægt að vera víðsýnn.

· Setja þarf það sem rannsakandinn sér í fræðilegt samhengi.

Myndræn framsetning

· Kort og töflur eru mjög góð leið til að greina gögn. Einnig líkön og ýmsar myndir.

· Jóhönnu finnst myndræn framsetning skýra hlutina til muna.

G6 – Gagnasöfnun:

· Þetta eru þær aðferðir sem Jóhanna notaði við rannsókn sína sem sett er fram á G4.

· Hún notaði myndræna framsetningu til að auðvelda sér gagnagreininguna. Hún flokkaði niður hugmyndir leikskólakennaranna og setti í töflu.

G7-G8 – Hugmyndafræði (sannfæring) og starfsaðferðir Helgu og Kristínar:

· Notaði Venn-myndir til að greina niður hvað væri sameiginlegt og hvað væri sérstakt hjá Helgu og Kristínu.

G9:

· Hvaða þættir það eru sem hafa áhrif á það hvernig þessir leikskólakennarar vinna.

G10:

· Markmiðið er að fá betri skilning á rannsóknarefninu og finna leiðir til að kynna það fyrir öðrum.

G11 – Greining gagna:

· Þegar búið er að lesa gögnin og finna mynstur þá þarf að gera kóðunarflokka. Kóðunin er notuð til að skipuleggja og flokka gögnin.

· Hægt er að flokka gögnin á mismunandi hátt.

· Þegar rannsakandi býr til kóðunarflokka þarf hann að hafa rannsóknarspurningarnar í huga.

· Síðan þarf að draga saman allt sem fellur undir hvern flokk og skrifa eina tvær setningar til að ná innihaldinu. Auðvelt að gera þetta í tölvu með Copy og Paste.

· Í okkar verkefni erum við bara beðin um þessa kóðun en þurfum ekki að draga saman.

G12 – Greining gagna (frh):

· Leita þarf að skyldleika á milli flokka.

· Að lokum reynir maður að finna söguþráð og segja sögu þess sem er verið að rannsaka.

· Gera þarf útdrátt og nota þá jafnvel beinar tilvitnanir úr viðtölunum til að styðja við niðurstöðurnar. Þessar beinu tilvitnanir koma í raun í staðinn fyrir tölfræðilegar niðurstöður í megindlegum rannsóknum.

· Rannsakandinn gæti þurft að endurskrifa gögnin eftir að þátttakendur fá að sjá það sem haft er eftir þeim. Þá er látið koma fram að viðkomandi hafi ekki verið sammála fyrri gögnum (fyrri gögn eru sem sagt geymd og skrifuð ný til viðbótar, ekki henda fyrri gögnum af því þátttakendur séu ósammála).

· Taka allt sem telst til sama flokks saman.

G13 – Dæmi um kóðunarflokka:

· Á bls. 172 í eigindlega lesheftinu okkar er samantekt yfir ýmsa kóðunarflokka.

G14-16 – Markmið, rannsóknarspurningar og þemu:

· Rannsókn frá Jóhönnu.

Velta fyrir sér fyrir umræðutímann: Lesa greinina “Uppeldi og lestur”. Greinin fjallar um samhengi milli uppeldisaðferða foreldra og lestrarvenja barna. Notast er við fræðilega kenningu í rannsókninni og við þurfum að skoða það því fræðilegt samhengi er mikilvægt.

